
СООПШТЕНИЕ ЗА МЕДИУМИ  

Компаниите за земјоделски производи во Кавадарци учеа како да стигнат до 

финансии  
 

За да им помогне на компаниите од земјоделството да научат за можностите кои 
македонскиот финансиски пазар ги нуди, а кои се во склад со нивните потреби,   
Програмата АгБиз на УСАИД, денес во Кавадарци, одржа форум за склучување на 
партнерства под името “Како полесно до финансии и алтернативни начини на 

финансирање на Вашиот бизнис“.  
 

„Ова е нашиот втор регионален форум“, рече директорот за Еконосми развој во УСАИД, 
Џосеф Лесард.  „Сакаме да бидеме сигурни дека компаниите низ цела Македонија се 
свесни за локалните можности за финансирање, имајќи во предвид дека тоа може да 
им помогне во постигнување на континуиран раст, конкурентност, пристап на нови 

пазари, зголемување на извозот, и најважно, отворање на нови работни места.“ 
 

Претставници од водечки македонски банки и финансиски институции, вклучувајќи ја и 
Македонската банка за подршка на развојот, (МБПР), Земјоделскиот кредитен дисконтен 
фонд, НЛБ Лизинг, Штедилница Можности и Развојна фондација Кримсон, ги 
презентираа нивните корпоративни финансиски производи и услуги пред претставници 

од преку 30 компании од секторите за свежо овошје и зеленчук и преработки од зеленчук. 
Една од клучните теми беше новиот финансиски производ ”факторинг”, кој МБПР 
неодамна го воведе со поддршка на УСАИД, и кој пред сè им овозможува на 
извозниците да пристапат до финансии без дополнителни гаранции и хипотеки. 
 

Програмата АгБиз на УСАИД, преку “Центарот за иновации”, локална невладина 
организација, ќе продолжи да овозможува пристап до финансии за македонските 

производители на овошје и зеленчук и преработувачи на зеленчук. Финансиските 
консултанти од центарот им помагаат на компаниите да развијат бизнис планови 
прифатливи за банките, планови кои се незаменливи за пристап до локални финансиски 
продукти. 
 

БЕЛЕШКА ДО УРЕДНИЦИТЕ:     

Проектот за конкурентност на УСАИД го основаше Центарот за иновации во април, 2010 
година, за да им помогне на иноваторите и иновативните компании во усвојување на 
иновации, создавање на нови производи или услуги, и комерцијализација на постоечки 
иновации. Центарот обучува и води претприемачи низ секој чекор кој е потребан за 
успешна реализација на иновации, поврзувајќи ги иновациите со специфични знаења, 
технологии и потребни финансиски ресурси. Центарот беше регистриран како локална 

невладина организација во октомври 2010 година, а од ноември 2011 ги спроведува 
активностите од компонентата Пристап до финансии на АгБиз Програмата на УСАИД.  
 

Американскиот народ, преку УСАИД, има инвестирано над $500 милиони во Македонија 
од 1993 година. УСАИД спроведува проекти за создавање на работни места, 
намалување на корупција, и припремање на македонските ученици за приклучување на 

работната сила. Овие иницијативи го подобруваат квалитетот на живот и ја подржуваат 
транзицијата на Македонија во стабилна и просперитетна демократија. УСАИД нуди 
економска и хуманитарна помош за повеќе од 100 земји. За повеќе информации 
посетете ја http://macedonia.usaid.gov. 


